
«Татарстан Республикасында мәдәни мирас объектлары турында» Татарстан Республикасы Законына үзгәрешләр кертү хакында» Татарстан Республикасы закон проекты (алга таба – закон проекты) Татарстан Республикасының мәдәни мирас объектларын саклау, файдалану, популярлаштыру һәм аларны дәүләт саклавы өлкәсендәге вәкаләтләрне федераль законнардагы үзгәрешләр нигезендә актуальләштерү максатыннан эшләнгән. 
«Россия Федерациясе халыкларының мәдәни мирас объектлары (тарихи һәм мәдәни ядкарьләре) турында» Федераль законга һәм Россия Федерациясенең аерым закон актларына үзгәрешләр кертү хакында» 2017 елның 29 декабрендәге 222-ФЗ номерлы Федераль закон нигезләмәләрен исәпкә алып, мәдәни мирас объектларын саклау зоналарының урнашу урыннарының әлеге чикләрен Күчемсез милекнең бердәм дәүләт реестрына кертүне, мәдәни мирас объектларының саклау зоналары чикләрендәге җирләрдән файдалану режимын алып бару өчен билгеләнгән координаталар системасында әлеге чикләрнең  характерлы нокталары координаталары белән булган текст һәм график сурәтләнешен хокукый акт белән раслауны Татарстан Республикасы мәдәни мирас объектларын саклау органы вәкаләтләренә кертү кирәк.
Әлеге Федераль закон, шулай ук «Россия Федерациясенең аерым закон актларына үзгәрешләр кертү һәм Россия Федерациясенең аерым закон актларын (закон актлары нигезләмәләрен) үз көчләрен югалткан дип тану турында» 2016 елның 3 июлендәге 361-ФЗ номерлы Федераль закон белән  мәдәни мирас объектларын саклауның төбәк органы тарафыннан хокукларны теркәү органына мәгълүматларны һәм документларны юллау очраклары (очракка бәйле рәвештә төрлечә), шулай ук юллана торган мәгълүматның күләменә һәм форматына таләпләр билгеләнгән. Әлеге закон проекты белән бәйле рәвештә «Россия Федерациясе халыкларының мәдәни мирас объектлары (тарихи һәм мәдәни ядкарьләре) турында» 2002 елның 25 июнендәге 73-ФЗ номерлы Федераль закон белән каралган очракларда, тәртиптә һәм күләмдә мәгълүматларны һәм документларны  хокукларны теркәү органына юллау вәкаләтен Татарстан Республикасы мәдәни мирас объектларын саклау органына йөкләү күздә тотыла. 
Моннан тыш, «Россия Федерациясе халыкларының мәдәни мирас объектлары (тарихи һәм мәдәни ядкарьләре) турында» Федераль законның 14 һәм 141 статьяларына үзгәрешләр кертү хакында» 2017 елның 29 декабрендәге 458-ФЗ номерлы Федераль закон белән муниципаль милеккә карый торган һәм торышы канәгатьләнерлек булмаган мәдәни мирас объектларына ташламалы аренда түләвен билгеләү тәртибен билгеләү вәкаләте Россия Федерациясе субъектлары компетенциясеннән алынган һәм муниципаль берәмлекләрнең вәкиллекле органнарына тапшырылган, бу исә   «Татарстан Республикасында мәдәни мирас объектлары турында» Татарстан Республикасы Законының тиешле нигезләмәләренә төзәтмәләр кертүне таләп итә.  
